
1. Tunuliaqutaq siunertarlu  

Kalaallit Nunaanni nunat tamat akornanni ilisimatusarnermut hubimik isumassarsiaq, 
Kalaallit Nunaanni Danmarkimilu ukiut arlallit ingerlaneranni oqallisigineqartarpoq. 
Kalaallit danskillu isumaliutaasa 2019-mut danskit aningaasanut inatsisaanni 2019-
2022 ukiumut 3 mio. kr-nik, kiisalu piffissami tassani Kalaallit aningaasanut 
inatsisaanni, Nuummi nunat tamat akornanni ilisimatusarnermut hubimik takorluukkat 
ataatsimut piviusunngortinnissaanut immikkoortitsisoqarnera tamatuma inerneraa. 

Kalaallit Nunaanneersunik, danskinit nunanilu tamalaani issittoq pillugu 
ilisimatusartunut, aammalu nunani tamalaani issittoq pillugu ilisimatusartunut, kiisalu 
issittumi soqutigisaqartut ataatsimoorussamik aallaavissaannik pilersitsisoqarnissaa 
internationale arktisk hub (IAH) siunertaqarpoq. Ilisimatusarnermi kiisalu 
nittarsaassinikkut, ilinniartitsitsinikkut ilinniagaqarnikkullu  atorneqartartussamik 
tunngaviusumik ilisimatusarnermi pinngortitap ataqatigiinnera pillugu 
ilisimatusarnerup tamakkiisumik ataatsimut tapersiisumik Kalaallit Nunaat  Danmarkilu 
ataatsimoorlutik IAH-mut takorluukkaminnik erseqqissaassuteqarput. 

Tamatuma saniatigut IAH-mik pilersitsineq Danmarkip nunanut allanut 
sillimaniarnermullu 2019-imiit 2020-imut periusissiaanut ilaavoq. 

Tassunga ilanngullugu, nunat tamalaat akornanni issittoq pillugu suleqatigiinnermi 
tapersersorneqarnissaa atortorissaarutitigullu annertusaasoqarnissaa Kalaallit 
Nunaata Danmarkillu IAH-p anguniagaasa ilagissavaa, tak. Issittumi 
Siunnersuisoqatigiit isumaqatigiissutaat; Agreement on Enhancing International Arctic 
Scientific Cooperation, Kalaallit Nunaannit, Danmarkimit naalagaaffinnillu 
issittumiittunit allanit 2017-imi ilannguffigineqartoq. 

Ilisimasanik illuatungeriinnit tamanit pigineqartut sapinngisamik pitsaanerpaamik 
atorneqarnissaat IAH-p anguniagaqarnera ilumoorullugu naammassineqarnissaa 
peqataaffigiumallugu illuatungeriit isumaqatigiissuteqarput. 

 

2. Nassuiaatit naalisaanerillu 

Suleqatigiinnissamut isumaqatigiissummi matumani nassuiaatit naalisaanerillu 
tulliuttuni atorneqarput: 

Isumaqatigiissut: Isumaqatigiissut matumani ilanngussat ilanngullugit 
kingusinnerusukkullu allannguutaajumaartut ilassutillu. 

ININ: Naalakkersuisut – Inuussutissarsiornermut, Nukissiuteqarnermut, 
Ilisimatusarnermut Suliffeqarnermullu Naalakkersuisoqarfik 

IAH: Den Internationale Arktiske Hub 



   
 

   
 

Suleqatigiinneq: Isumaqatigiissummi allaaserineqarsimasutut IAH pillugu illuatungeriit 
suleqatigiinnerat. 

UFM: Ilinniartitaanermut Ilisimatusarnermullu Ministereqarfik 

Suliffeqarfiit qaaqqusisut: Pinngortitaleriffik -  Grønlands Naturinstitut (Ilanngussaq 3) 

 

3. Suleqatigiissutigineqartut 

IAH-p suliai ilaatigut makkuupput: 

• Ilisimatusarnikkut tapersersuilluni suliniutit, atortulersuutitigut suleqatigiinnerit 
aamma Kalaallit Nunaannut/i, Issittumilu ilisimatusartut, ilisimatusarnermilu 
suliaqartut akornanni oqaloqatigiisitsinerit. Kalaallit, danskit nunanilu tamalaani 
ilisimatusartut, akornanni attaveqaatinik ataavartunik nutaanik pilersitsineq.  

• Ilisimatusarnikkut paasisat innuttaasullu akornanni ilisimasanik 
ingerlatitseqqinneq, aammalu ilisimatusarnermi suliniutinik Issittumilu 
ilisimatusarnermi suliat ingerlateqqinneqarnissaannut innuttaasunut 
susassaqartut pillugit ilisimatusartut ilisimasaannik ikiuineq.  

• Kalaallit Nunaanni inuiaqatigiit ineriartortinneqarnerisa 
ilisimatusarfigineqarnerisalu ineriartortinneqarnerani innuttaasut 
peqataatinneqarnissaat, sumiiffinni innuttaasunit tapersersorneqarnerata 
nukittorsarneqarnissaa. 

• Kalaallit Nunaata eqqaatalu ilisimatusarfigineqarnissaanut periarfissat 
tamakkiisumik aammalu malittarisassat atuuttut 
ilisimatusarfigineqarnissaanullu piumasaqaatit ingerlateqqinneqarnissaannut 
ilisimaneqalernissaat. 

• Issittumi eqqaamiuinilu ilisimatusarnermik aallaaveqartumik ilinniartitaanerit 
matumani ilanngullugu, Kalaallit Nunaanni ilinniartut ilinniartitsissutini tamani 
ullumikkut ilisimatusartut aallaavigisinnaasaannik neqerooruteqartarnerit  
tapersersorneqarnissaat. 

• Ilisimatusartut inuussutissarsiortullu akornanni suleqatigiiffiusinnaasunik 
matumani ilanngullugu ilisimatusartut, inuussutissarsiortut suliffissuillu 
attuumassuteqartut akornanni ilisimasanik avitseqateqartarnerup 
ineriartortitsinissaat. 

• Inissisimaffinni tamani aalajangiisartut atugassaat issittumi ilisimatusarnerup 
iluani ilisimasat takussutissat misilittakkallu aallaavigalugit ilisimasanik 
takunnissinnaanerup tapersersorneqarnissaa, matumani ilaallutik pisortat 
suliffeqarfiutaat oqartussaaffiilu, kattuffiit, soqutigisaqaqatigiit aamma IAH-mik 
atuisut. 

 



   
 

   
 

Isumaqatigiissutip atsiorneqannginnerani IAH-p pingaarnertut suliassaqarfigisaani 
sukumiisumik allaaserineqartut IAH pillugu ataatsimut takorloorneqartut 
illuatungeriinnit suliarineqarput (ilanngussaq 1). 

 

4. Aningaasalersuineq 

Tunuliaqutaa siunertaalu pillugit imm. 1-imi taaneqareersutut, 2019-imut  danskit 
aningaasaqarnermut inatsisaanni aamma 2019-imut Kalaallit Nunaanni 
aningaasaqarnermut inatsisaanni, Nuummi nunat tamalaat ilisimatusarnermut 
suleqatigiiffissaat pillugu takorluukkat ataatsimoorluni piviusunngortinneqarnissaanut 
aninngaasanik immikkoortitsisoqarpoq.  

Aningaasaliissutigineqartut 2019-2022-imut atuupput. Ukiunut missingersuutinut 
(2020-2022) tunngatillugu aningaasaliinissamut matumani ilanngullugu ukiuni 
pineqartuni aningaasaqarnermut inatsisit oqartussaasunit akuerineqarsimanissaat 
aalajangiisuuvoq. 

Siunissami IAH aningaasaliisussatut oqartussaasut akuerissuteqarnissaat 
naatsorsuutigalugu, tamatumunnga atugassanik danskit aamma Kalaallit Nunaata 
aningaasanut inatsisaanni immikkoortitsisoqarnissaa naatsorsuutigineqarpoq. 

Tamatuma saniatigut IAH aningaasanik amerlanerusunik pissarsisinnaavoq, matumani 
ilanngullugu assersuutigalugu aningaasaateqarfiit namminersortunit imaluunniit 
pisortanik ingerlanneqartunit tapiissutinit. 

Piffissani taaneqartuni kingullertigut missingersuutini  iluminni agguaanissamut 
kingullertigut missingersuutini taaneqartut naapertorlugit illuatungeriit imminnut 
pisussaaffilerput akiliussinerit aningaasaliinernillu (ilanngussaq 2)-mi missingersuutini 
allassimasutut isumaginissaannut. Tamatuma saniagut illuatungeriit 
aningaasaqarnikkut imminnut pisussaaffeqanngillat, allatut immikkut 
isumaqatigiissuteqarsimanngikkaanni. 

 

5. Suleqatigiinnerup sannaa aaqqissuunneqarneralu 

Isumaqatigiissut illuatungeriit peqataasutut inuttut inatsisitigut akuerineqarnissaq 
pisariaqanngilaq, illuatungeriillu imminnut tunngatillugu allamut pisussaaffeqaratik. 

IAH-imi sulineq siulersuisut aamma ataani allaaserineqartutut allattoqarfimmit 
aaqqissuunneqartassaaq. 

 

 



   
 

   
 

5.1 Siulersuisut 

IAH-p siulersuisussaanik illuatungeriit ataatsimoorlutik pilersitsissapput. IAH-p 
siunertarisaasa naammassineqarnissaannut qulakkeerinissamut, Ilanngussaq 2-mi 
IAH-p aningaasaataasa aqunneqarnerisa missingersuutinut naapertuunnissaat 
siulersuisunit IAH-mut pingaarnertut akisussaaffigineqassapput. 

 

Illuatungeriit tamakkiisumik ilasortatut siulersuisuni peqataasassapput. Tamatuma 
saniatigut illuatungeriit tamarmik immikkut siulersuisuni ilaasortassaminnik pingasunik 
toqqaasassapput. Taamaalilluni siulersuisut arfineq pingasunik inuttaqassapput. 
Illuatungeriit namminneq akisussaaffigaat siulersuisuni ilaasortat ataasiakkaat 
ilaasortanngortussat toqqassallugit. 

Illuatungeriit isumaqatigiissutigaat, siulersuisuni ilaasortassanik toqqaanermi 
siulersuisut issittumi ilisimatusarnikkut ilisimatuussutsikkut ilisimasaqartunik 
ilaqarnissaat anguniarneqassasoq, [aammalu suleqataasut allat issittoq pillugu 
ilisimasaqarnissaat, matumani ilanngullugu inuussutissarsiortut sinniisaat 
siulersuisuni aamma ilaasortaanissaat.] aammattaaq toqqaaniarnermi angutit arnallu 
amerlaqatigiinnissaat anguniarneqassasoq. Siulittaasutut siulittaasullu tulliatut 
inissisimaneq illuatungeriinnit isumagineqartassaaq ukiullu pingasukkaarlugit 
Danmarkip aamma Kalaallit Nunaata akornanni paarlakaajaanneqartassalluni.  

Danmarki siulittaasutut 2020-imi 2022 ilanngullugu siulersuisuni toqqaanermi 
siulittaasuuffik tigummivaa. Tamatuma kingorna Kalaallit Nunaata 2023-imiit 2025-imut 
siulittaasuuneq tigussavaa. 

Siulersuisuni ilaasortat siulittaasoq, ilanngullugu ukiuni pingasuni 
qinigaaffeqartassapput. Ilaasortaq piffissaanngitsukkut tunuarpat ilaasortassamik 
nutaamik toqqaasoqartassaaq. Ilaasortat toqqaqqinneqarsinnaapput. Sinniisussanik 
toqqaasoqarsinnaanngilaq. 

Siulersuisunut ilaasortanik taarsiisoqassatillugu illuatungeriit imminnut 
ilisimatittassapput. 

Isumaqatigiissummi sinaakkutit iluini suleriaasissaminnik siunersuisut namminneq 
suliaqarsinnaapput. Suleriaasissaq illuatungeriinnit akuerineqartassaaq. 

Minnerpaamik siulersuisuni ilaasortat affaat najuullutik imaluunniit oqarasuaatikkut 
attaveqaatit atorlugit peqataagaangata siulersuisut alajangiisinnaassuseqartassapput. 
Isumaqatigiilluni aalajangiisoqartarnissaa anguniarneqartassaaq. 
Isumaqatigiissinnaanngitsoqartillugu nalinginnaasumik taasinikkut 
amerlanerussusiinikkut aalajangiisoqartassaaq. Taasinerit assigiikkaangata siulittaasup 
taasinera aalajangiisuusassaaq. 



   
 

   
 

 

5.2 Allattoqarfik 

IAH-p allattoqarfissaanik siulersuisut pilersitsissapput. Siulersuisut allattoqarfimmut 
ilitsersuussissapput. Allaffeqarfik IAH-p suliassaanik, matumani ilanngullugu 
siulersuisut IAH-mut periusissiaq nassuiaasersuinerani ikorfartuissaaq. 

 

IAH-p allattoqarfia suliffeqarfimmi attaveqarfigisamini inissisimassaaq. Allaffeqarfiup 
pilersinneqarnissaanut ingerlanneqarnissaanullu suliffeqarfimmut attaveqarfigisaminut 
illuatungeriit isumaqatigiissusiussapput, tak. ilanngussami nr. 3-tut ilanngussaq. 
Ukiumoortumik aningaasanut inatsit apeqqutaalluni piffissami ukiuni sisamani 
atuuttussamik illuatungeriit suliffeqarfiullu attaveqarfiusup akornanni 
isumaqatigiissusiortassapput. Pisariaqartitsineq naapertorlugu isumaqatigiissut 
isumaqatiginninniutigeqqinneqarsinnaavoq. 

Allattoqarfiup ingerlanneqarneranut aningaasartuutit tamarmik, matumani ilanngullugu 
allaffeqarfimmi sulisut aningaasarsiaat, ilanngussaq 2-mi oqaatigineqartutut IAH-imut 
missingersuutinut sinaakkusiussat iluini akilerneqartassapput. 

Allattoqarfik allattoqarfiup pisortaanit siulersuisunit atorfinitsinneqartumit 
aqunneqassaaq. Allattoqarfiup pisortaa siulersuisut ataatsimiinnerini alaatsinaatsutut 
taaseqataasinnaanani peqataasassaaq. 

Allattoqarfimmi sulisut allat allattoqarfiup pisortaata atorfinitsittassavai. Suliffeqarfiup 
attaveqarfigisami allaffeqarfimmi sulisussanik nalinginnaasumik pisortatigoortumillu, 
matumani ilanngullugu allattoqarfimmi pisortamik atorfinittussanik 
siunnersuuteqartassaaq (atorfininnermi isumaqatigiissut, aningaasarsisitsinermik il.il.).  

Siulersuisut allaffeqarfillu siunniussassaanik aamma anguniagaqarnissanik 
isumaqatigiissusiussapput, ukiumoortumik malitseqartitsiffiusartussamik. Matumani 
ilanngullugu tulliani ukioq missingersuusiorfiusumi suut siunniunneqassanersut il.il.  

 

6. Sulianut attuumassuteqarneq 

Illuatungeriit, siulersuisuni ilaasortat aamma allaffeqarfik peqataasinnaannginneq 
pillugu danskit ingerlatsinermut inatsisaanni malittarisassat ataani inissisimavoq, 
aammalu peqataasinnaannginneq pillugu malittarisassat Kalaallit Nunaata pisortat 
ingerlatsineranni suliassat suliarineqartarnerat pillugu Inatsisaasa ataaniilluni. 

Illuatungeriit siulersuisuni ilaasortat allaffeqarfimmilu sulisut sukkulluunniit soqutigisat 
aporaassutigineqarsinnaasut pillugit imminnut ilisimatittassapput. 



   
 

   
 

Siulersuisut allaffeqarfiullu suliamik suliarinninnginnermini ilaasortat, 
allaffeqarfiulluunniit sulianut attuumassuteqarsinnaaneq pillugu 
nalornissuteqarnermik, pissutissaqalersitsisoqartillugu siulersuisut allaffeqarfillu 
ilisimatinneqartassapput. Ilaasortat imaluunniit allaffeqarfiup sulianut 
attuumassuteqarsinnaaneq pillugu apeqqutinut siulersuisut aalajangiisinnaapput, 
suliallu ingerlanneqarnerani sulianut attuumassuteqarsinnaaneq pillugu apeqqutip 
suliarineqarnerani pineqartoq peqataasinnaanngilaq. 

 

7. Nipangersimasussaatitaaneq 

Paasissutissat qanoq mianernartigineri naapertorlugit, isertuussassatut imaluunniit 
tamanna pillugu pisortat ingerlatsineranni suliassat suliarineqartarnerat pillugu 
Inatsimmi § 27 naapertorlugu nipangersimasussaatitaanermut pisussaaffeqarnermi 
suleqatigiinnerminni paasissutissanut ilisimalikkaminnut tunngatillugu illuatungeriit, 
siulersuisut allaffeqarfillu nipangiussisussaatitaapput. 

 

8. Pisussaaffimmik sumiginnaaneq 

Matumani isumaqatigiissummut tunngatillugu illuatungeriit pisussaaffimminnik 
sumiginnaasimatillugit,  danskit inatsisaanni malittarisassat nalinginnaasut atuupput. 

 

9. Akisussaaneq 

Danskit inatsisaanni malittarisassat nalinginnaasut naapertorlugit illuatungeriit 
taarsiisussaatitaanermut akisussaasuupput. 

 

10. Pisinnaatitaaffiit tigussaasut tigussaasuunngitsullu 

Isumaqatigiissummi matumani pisinnaatitaaffiit tigussaasut tigussaasuunngitsullu 
illuatungeriinnit allaniilluunniiit pigineqartut IAH-mi ingerlataqarlutik peqataasunit, 
matumani ilanngullugit ilisimatusartut, universitetit aamma ilisimatusarfiit 
piginnittuunissamut sunniiniarsinnaatitaanngillat. 

Allanut atatillugu suleqatigiinnikkut ilisimalikkat pissarsiarineqartut illuatungeriinnit 
atorneqarsinnaatitaapput. 

 

11. Paasisanik allattuiffik  



   
 

   
 

1) Paasissutissanik illersuinermut peqqussut (inunnut paasissutissat 
suliarineqarnerannut atatillugu paasissutissat il.il. taakkununngalu ilaasunik 
killililersuinngitsumik avitseqateqarsinnaanermut aammalu inuit 
illersorneqarnissaat pillugu Europa-Parlamentip  aamma Rådip peqqussutaat 
(EU) 2016/679, 27. april 2016-imersoq) 2 

2) Paasissutissanik illersuinermut inatsit (inunnut paasissutissat 
suliarineqartarnerat taakkununngalu ilaasunik killilersuinngitsumik 
avitseqateqarsinnaanermut aammalu inuiit illersorneqarnissat pillugu 
peqqussummik ilassutitut aalajangersakkat pillugit inatsit nr. 502, 23. maj 2018-
imeersoq) aamma 

3) Inunnut paasissutissat suliarineqartarnerat pillugu Kalaallit Nunaannut inatsisip 
atuutilersinneqarnera pillugu aalajangersagaq (Inunnut paasissutissat 
suliarineqartarnerat pillugu inatsit nr. 1238, 14. Oktober 2016-imeersoq). 
 

12. Tunniussineq 

Isumaqatigiissut una naapertorlugu illuatungerisaq allakkatigut akuersiteqqaarnagu 
piginnaatitaaffimminik imaluunniit pisussaaffimminik tunniunneqarsinnaanngilaq. 

Suliffeqarfiup attaveqarfigisap inissisimaffiata illuatungeriit atsioqatigiitsinnagit 
suliffeqarfimmut allamut tunniussinnaanngilaa. 

 

13. Atuutilerfia, soraarsitsineq isumaqatigiissutillu allanngortinneqarnera 

Atsiornikkut isumaqatigiissut atuutilissaaq ataavartuussallunilu, illuatungerisap 
isumaqatigiissutip atorunnaarsinnissaa aalajangiuppagu imaluunniit isumaqatigiissut 
aningaasalersorneqarsinnaajunnaarpat. 

Aammattaaq atorunnaarsitsineq pillugu qaammatinik arfinilinnik sioqqutilluni 
illuatungerisap allakkatigut illuatungerisaq ilimasaareersinnaavaa. 

Kina isumaqatigiissummik atorunnaarsitsisuunersoq apeqqutaatinnagu 
isumaqatigiissutip atorunnaarsinneqarnerani illuatungeriit tamarmiullutik 
aningaasartuutit akilissavaat. 

Isumaqatigiissutip allanngortinneqarnera allakkatigut ingerlanneqartassaaq, 
isumaqatigiissut ilanngussatut ilanngunneqartassaaq illuatungeriinnillu 
atsiorneqarluni. 

 

 

 



   
 

   
 

14. Paasinninneq 

Isumaqatigiissummi matumani ilanngussat ilaasut isumaqatigiissummut matumunnga 
ilaasutut isigineqarput. Isumaqatigiissummi oqaasertat ilanngussamilu 
isumaqatigiissutip oqaasertai imminnut naapertuutissanngikkaluarpata, 
isumaqatigiissut ilanngussanit pingaarneruvoq. 

 

15. Saqitsaassutit 

Isumaqatigiissut danskit eqqartuussiviata ataaniippoq. 

Isumaqatigiissummut tunngatillugu illuatungeriit akunnerminni 
saqitsaassuteqartoqalissagaluarpat, saqitsaassutaasup aaqqinneqarnissaa 
siunertaralugu illuatungeriit isumaqatigiinniarlutik aallartissapput. Pisariaqartillugu 
isumaqatigiinniarnerit illuatungeriit kattuffiinut saqqummiunneqassaaq. 

 

16.  Atsiornerit 

Ilinniartitaanermut Ilisimatusarnermullu Ministereqarfik 

Sumiiffik: København 

Ulloq: 17. februar 2020 

 

 

 

 

Inuussutissarsiornermut, Nukissiuuteqarnermut, Ilisimatusarnermut aamma 
Suliffeqarnermut Naalakkersuisoqarfik  

Sumiiffik: Nuuk 

Ulloq: 13. februar 2020 

 

 



   
 

   
 

 

Ilanngussaq 1 

International arktisk hubip Nuummi, Kalaallit Nunaanni atuutilersinneqarnissaanut 
danskit kalaallillu takorluugaasa allattorsimaffiat. 

 

International arktisk hubip (IAH) siunertaa tassaavoq danskit, kalaallit, nunanilu 
tamalaani issittumi ilisimatusartut aammalu issittoq pillugu soqutigisallit Kalaallit 
Nunaanni immikkut ataatsimoorfigisinnaasaannik pilersitsinissaq.  

Allattoqarfiup Nuummi inissisimanerani Pinngortitaleriffimmut aamma 
Ilisimatusarfimmut attuumassuteqarnermini IAH najukkami nunallu tamalaat 
ilisimatusarnikkut suleqatigiinneranni atortulersuisuussaaq 
ataqatigiissaarisuussallunilu. IAH imminnut pinngitsoorsinnaanngitsunik arfinilinnik 
suliniuteqarpoq, tunngaviusumilli ilisimatusarnermi ilisimatusartoqalernissaanut 
pinngortitami ataqatigiinneq ilisimatusarfigineqarnera tamaat ataatsimut, matumani 
ilanngullugit ingerlatitseqqiinernik ilinniartitsinerit ilinniartitaanerullu 
tapersersussallugit. Taamatuttaaq innuttaasut akuutinneqarnissaat  IAH-llu qitiusumik 
suliniuteqarfiusuni sumiiffinni najukkani ilisimasat atorneqarnissaat. 

Suliniuteqarfigineqartussat arfinillit tassaapput: 

ilisimatusarneq,  

ilinniartitaaneq, 

nunani tamalaani suleqatigiinneq,  

akunnermiliunneq aamma innuttaasunik peqataatitsineq,  

inuussutissarsiornikkut-  

aamma ingerlatsinermi suleqateqatigiinneq. 

 

Ilisimatusarneq 

Ilisimatusarneq IAH-mut pingaarutilimmik inissisimavoq, sunniuteqarnissaminullu 
tunngaviulluni. Ilisimatusarneq, tunngaviusumik ilisimatusarnermut, periusissiornermi 
ilisimatusarnermilu atorneqarnera annertuumik ingerlanneqartutut paasineqassaaq. 
Ilisimatusarnerit tamarmik issittumi inuinullu attuumassuteqartut tamaasa IAH-p 
soqutigisarai. Issittumi ilisimatusarnerup annertunersaa nunarsuarmi silaannaap 
allanngoriartorneranik (ilisimatusarnermik) soqutigisallit matumani ilanngullugu 
nunarsuarmi silap qanoq innissaanik sunniutaasartut matumani 
attuumassuteqartineqartarlutik. Issittumi ilisimatusarnermut tapersersuinermigut 



   
 

   
 

suleqatigiinnermik piumasaqaateqarnikkut ilisimatusartut ilisimatusarnermilu 
suliaqartut akornanni oqaloqatigiittoqartarnissaanik IAH-mit tapersersorneqassapput. 
IAH-p sinaakkutigisai naapertorlugit ilisimatusarluni ikorfartuilluni suliniutit diciplinit 
akimorlugit eqqarsaatigineqarput aammalu innuttaasut siunnerfilimmik 
akuutinneqarnissaat najukkanilu ilisimasanik atuinissaq aalajangiisuupput. 
Pingaartumik Kalaallit Nunaanni eqqaanilu ilisimatusarnermik ingerlatsinissamut 
sukkulluunniit malittarisassat atuuttut ilisimatusarnermilu piumasaqaatit 
naapertorlugit eqaallisaasoqarnissaanut periarfissaqarnissamut, 
ilisimasaqanerulernissamut paasisimasaqarnerulernissamullu IAH tapersersuissaaq. 

 

Ilinniartitaaneq 

Issittumi issittorlu pillugit ilisimatusarnermik aallaaveqartumik ilinniartitaanerit Kalaallit 
Nunaanni nungusaataanngitsumik ineriartortitsineq tunngaviuvoq. Danskit Kalaallillu 
ilinniagaqarfiisa suleqatigiinnerat pioreersoq, nukittorsarneqarnera ingerlaannassaaq 
danskit kalaallillu suliffeqarfiinut iluaqutaasussamik. Kalaallit Nunaanni 
ilisimatusarnermi ilisimatusartutullu suliallit akornanni suleqatigiinneranni IAH 
tapersersuisuussaaq, taamaaliornikkut ullumikkut/kingullertigut ilisimatusarneq 
nalinginnaasumik aamma Kalaallit Nunaanni ilinniartitsinermut akuulersinnaaqqullugu. 
Kalaallit Nunaanni ilinniagaqarfinni tamani ilinniartut ilinniarnerisa ingerlanerani 
ataatsimoorfissatut ilisimatusartunut neqeroorutigineqartarnissaa IAH-mit 
sulissutigineqassaaq. 

 

Nunat tamalaat suleqatigiinnerat 

Ilisimatusarneq pissusissamisoortumik nunanit tamalaanit peqataaffigineqartarpoq, 
pingaartumik issittumi nunani inuuffigiuminaatsumi sumiiffinnilu 
avinngarusimasuniittut nukissatigut, attaveqaatersuutitigut ilisimasaqarnissamillu 
immikkut piumasaqarfiuvoq. Danskit kalaallillu ilisimatusarnikkut isumalluutaat 
tamakkiisumik atorluarneqarnissaat pingaaruteqarpoq, aammalu nunani 
tamalaaneersunik ilisimatusartunik naapitsinissamut sunniivigeqatigiinnissamullu 
tunngavissiilluni. Ilisimatusarnermut attuumassuteqartut pitsaasut nalitunerpaallu 
ineriartortinneqarnissaat pillugu nunat tamalaat akornanni siunnerfilimmik 
sinaakkusersuinissamut IAH suliaqassaaq, taamaaliornikkut danskit, kalaallit nunalilu 
tamalaani ilisimatusarnermut attuumassuteqartut akornanni ataavartumik 
attaveqaatinik nutaanik pilersitsisoqarsinnaaqqullugu. Taamatuttaaq ilisimatusarnermi 
attaveqaatinut atuuttunut siunissamilu attaveqaatinut ataatsimut 
akuutinneqarnissamut IAH atortulersuutinik pilersuissaaq, taakkulu ingerlaavartumik 
iluaqutissanngortillugit ataqatigiissaarneqarnerat nukittorsarneqassalluni. 



   
 

   
 

 

Ingerlatitseqqinneq innuttaasullu akuutinneqarnerat 

Ilisimatusarneq Kalaallit Nunaanni inuiaqatigiinnut innuttaanullu 
naleqarnerulersitsissaaq. Ilisimatusarnerup najukkani innuttaasut tapersersuinerat 
nukittorsarneqarnissaa Ilisimatusartut Kalaallit Nunaanni eqqaanilu sunik 
suliaqarnersut innuttaasunit paasisaqarfigineqarnissaa 
paasisimasaqarnerulernissaallu pingaaruteqarpoq. Taamatuttaaq najukkani 
ilisimatusarnerup soqutigineqarnererat annertusarneqarnerani ingerlanneqarneranilu 
innuttaasut peqataatinneqartarnissaat pingaaruteqarpoq. Ilisimatusarnerup 
innuttaasullu akornanni IAH-mit atortorissaarusersuinissaq ilisimasanillu 
avitseqateqarnissaq nukittorsarneqassaaq, aammalu ilisimatusarnermi suliniutinik 
paasissutissiinermilu innuttaasut akuutinneqarnissaat siunertaralugu qanoq issittumi 
ilisimatusarnerup pilersaarusiorneqarsinnaanera pillugu siunissami 
ilisimatusartussanngorumaartunut ikiuuttoqartassaaq. 

 

Inuussutissarsiornermi suleqatigiinneq 

Inuiaqatigiit nungusaataanngitsumik unammillersinnaassuseqarluni aamma 
ilisimatusarnermi ilinniartitaaneq tunngavigalugit, ilisimasat nioqqutigalugit 
sullississutinngortinnerisigut kiffartuussininngortikkaannilu najukkani nunarsuarmilu 
innuttaasunut naleqarnerulersitsinermik, siuariartornermik, atugarissaanermik 
pilersitsinissamut inuussutissarsiortut ilisimasaannik avitseqateqarnissamut 
susassareqatigiinnermilu ineriartortitsisoqassaaq. Ilisimatusartut piffissap ilaani 
tamakkiisumilluunniit Kalaallit Nunaanniittut najukkanilu inuussutissarsiortut 
akornanni suleqatigiinnerat IAH-p ineriartortissavaa. Ineriartorneq taamaattoq 
ilisimasat nutaat pillugit inuussutissarsiutilinnut paasissutissiissutigisarnissaannik 
ilaatigut imaqarpoq. Taamaaqataanik ilisimasanik suleqatigisat atortussaannik 
pilersorneqarnissaat aammalu ilisimatusartut inuussutissarsiortullu akornanni 
suleqatigiittoqarneratigut inuussutissarsiutilinnit suliffissuarniillu apersuutigineqartut 
ilisimatusartunut attuumassuteqartunut pissarsiarineqarnissaat IAH-mit 
qulakkeerneqassaaq. 

 

Ingerlatsinermi suleqatigiinneq 

Pisortat aningaasaataat inuiaqatigiinnut sunniuteqarluartumik 
naleqarnerulersitsinermillu siunertaqassasut inuiaqatigiinnit naatsorsuutigineqarpoq. 
Taammattumik inuiaqatigiinni aalajangiiniarnerni pingaarutilinni patajaannerpaamik 
nukittussuseqarluni takussutissanik ilisimasanillu misilittagaqarnissaq 
aalajangiisartunit ilisimaneqarnissaa pingaaruteqarpoq. Issittumi ilisimatusarnermi 



   
 

   
 

ilisimasanik piusunik ullumikkut atuuffimminullu naleqquttumik takussutissiaqarnissaa 
IAH aqqutissiuussissaaq. Taamatuttaaq aporfiusinnaasut periarfissallu 
ilisimatusarnermi sinaakkutissatut piumasaqaatinut, ilinniartitaanermut, 
inerlatitseqqittarnermut aamma innuttaasut akuutinneqartarnissaannut issittumilu 
inuussutissarsiornikkut suleqatigiinnissamut, pisortat suliffeqarfiutaannut 
oqartussanullu, suliniaqatigiiffinnut, soqutigisaqaqatigiinnut, atuisunut 
sunniuteqartunik ilisimaligaannik IAH ineriartortitsissaaq. 

 

Ilanngussaq 2: Den International Arktiske Hub-imut (IAH) 
missingersuutit 

Tulliuttuni AI § 19.55.05.34 International Arktisk Hubimut pingaarnertut missingiut 
saqqummiunneqarpoq. Danskit ilapittuutaannut ilassutitut Namminersorlutik 
Oqartussanit ilapittuutit missingersuutinut ilanngunneqartut ilaapput. Aningaasat 
atorneqanngitsut ukiumut missingersuusiorfimmut tullermut nuunneqartarput, 
ukiumoortumillu Styrelsen for Forskning og Uddannelsemut ukiup tullianut 
aningaasaliissutinik akiliinnginnermi nalunaarutigineqartarlutik. 

 Nalingi 
Aningaasarsiat (allattoqarfiup pisortaa)1 600.000 
Aningaasarsiat (sulisut)2 900.000 
Pinngortitaleriffimmut aningaasartuutit 
(allaffissornikkut aningaasartuutit 20%-
ii)3 

300.000 

Allattoqarfimmi ingerlatsinermut 
aningaasartuutit4 

200.000 

Suliniutinik ingerlatsineq5 1.000.000 
  
Suliniutinik ingerlatsineq (kalaallit 
ilapittuutaat) 

750.000 

  

 
1 Aningaasarsianut aningaasartuuterpiavinni allatttoqarfimmi pisortamut atorfimmut qinnuteqartoq 
aalajangersimasoq apeqqutaassaaq. 
2 Aningaasarsianut aningaasartuuterpiavinni sulisut (AC, HK aamma ilinn.) ukiorlu kaajallallugu atorfiit 
sulisullu amerlassusaasa katitigaanerat apeqqutaassaaq. 
3 Pinngortitaleriffik aningaasaliissutinik tigusisuussaaq, aningaasarsiallu akilerneqarnerat 
isumagissallugu, suliffinnillu, allaffinnik, pc-nik il.il. Atugassanngortitsissalluni. IAH allattoqarfia 
Pinngortitaleriffimmi atortuutinik (ullup qeqqasiornermik aaqqissuussinerit, biilit, ataatsimiittarfiit il.il.) 
atuisinnaassaaq. Pinngortitaleriffimmik immikkut aningaasaliinermut allakkiortoqassaaq. 
4 Allatseqarfiup pisortaanut sulisuinullu angalanermi aningaasartuutinik ilassinninnernik il.il 
aningaasartuutinut matussutissat.   
5 Avataanit IAH-mik peqataasunut/atuisunut aningaasartuutinut matussutissat, ass. workshops, 
isumasioqatigiinnerit angalanerillu, kiisalu allattoqarfiup attaveqaatinut (web aamma saqqummersitat) 
il.il. aningaasartuutaanut matussutissat. Pinngortitaleriffimmi IAH-p allattoqarfiata atugassaanik 
immikkut ingerlatsinermut allaffimmik pilersitsisoqarpoq. 



   
 

   
 

Katillugit 3.750.000 
 

  



   
 

   
 

Ilanngussaq 3 

Kalaallit Nunaanni Pinngortitaleriffiup den Internationale Arktiske Hubimut (IAH) 
illusimaviunerat pillugu isumaqatigiissut 

Kalaallit Nunaata danskillu aningaasanut inatsisaanni IAH-p 
piviusunngortinneqarnissaanut, 2019, 2020, 2021 aamma 2022-mut 750.000 kr.-inik 
aamma 3.0 mio. kr.-inik aningaasaliinissamut immikkoortitsisoqarpoq. 

IAH-p Pinngortitaleriffimmut inissinneqarnissaanut aningaasaliisoqarnissaa pillugu 
Kalaallit Nunaanni Inuussutissarsiornermut, Nukissiuuteqarnermut 
Ilisimatusarnermullu Naalakkersuisoqarfiup (ININ) aamma Danmarkimi 
Ilisimatusarnermut Ilinniartitaanermullu Ministereqarfiup (UFM) akornanni 
isumaqatigiissutigineqarpoq. Tassunga atatillugu Pinngortitalerivik IAH-p 
allaffeqarfianik illusimatitsinissaa ilanngullugu isumaqatigiissutigineqarpoq. 

Aqutsisoqarfimmik illusimatitsineq IAH-mut aningaasaliissutinik malitseqarpoq: 

• IAH-p allaffeqarfia Pinngortitalerivimmi inissinneqassaaq 
• Allaffeqarfimmi pisortaq suleqatigalugu aningaasaliissutit, matumani 

ilanngullugit allaffeqarfimmi pisortap allaffeqarfiullu sulisuisa sinneri  
aningaasarsiaqartinneqarneri Pinngortitaleriffiup aqussavai 

• Pinngortitaleriffik  IAH-p allaffeqarfiata pisortaa  suleqatigalugu 
aningaasaliissutigineqartut qanoq atorneqarsimaneri pillugu 
Inuussutissarsiornermut, Nukissiuuteqarnermut Ilisimatusarnermullu 
Naalakkersuisoqarfimmut (ININ) aamma Ilisimatusarnermut 
Ilinniartitaanermullu Aqutsisoqarfimmut (SFU) nalunaarusiamik 
saqqummiussisassaaq. 

• Ilanngussaq 2-mi missingersuutit naapertorlugit allassimasut. 

Ukiumoortumik Aningaasanut Inatsit apeqqutaatillugu ININ, UFM aamma 
Pinngortitaleriffiup akornanni isumaqatigiissuteqartassapput. Pisariaqartitsineq 
naapertorlugu isumaqatigiissut isumaqatigiinniutigeqqinneqarsinnaavoq.  
Illusimatitsinerup atorunnaarsinneqarnissaa pillugu minnerpaamik ukiup ataatsip 
ingerlanerani isumaqatigiissutip atorunnaarnera pillugu illuatungeriinnit 
ilimasaarutigineqarsimassaaq. Nutaamik illusimatitsisussamik toqqaanermi 
illuatungeriinnit tamanit isumaqatigiissutigineqarsimassaaq. 

Pinngortitaleriffik sinnerlugu  



   
 

   
 

    

 

 

Inuussutissarsiornermut, Nukissiuuteqarnermut Ilisimatusarnermullu 

Naalakkersuisoqarfik sinnerlugu  

 

Uddannelses- og Forskningsministeriet sinnerlugu  

 

 

 

 

 


